
Мубрамияти мавзуи таҳқиқот. Дар илмҳои ҷомеашиносӣ падидаи 
«тарзи ҳаёти миллй» дар маркази диққати муҳаққиқон қарор дошта, 
баъзе аз ҷанбаҳои он мавриди баррасй қарор гирифтаанд. Вале масъалаи 
мазкур дар шакли комплексӣ ва дар шароити истиқлолияти давлатй дар 
доираи имконоти методологии фалсафй- иҷтимой то ҳанӯз коркард 
нашудааст, ки ин ба муҳим будани омӯзиши мавзуи диссертатсия ишора 
менамояд.

Нуктаи дигари мубрамияти мавзуи таҳқиқот, бешубҳа, паёмади 
таъсири бевоситаи равандҳои муосири ҷаҳонишавӣ ба халқиятҳо ва 
этносҳо ба шумор меравад. Дар ин самт муайян ва асоснок намудани 
таъсироти манфй ва мусбати ҷаҳонишавй ба тарзи ҳаёти миллй имкон 
медиҳад, ки донишҳои илмй дар бораи ин падида пурратар гарданд. 
Вобаста ба нуктаҳои зикршудаи мубрамияти мавзуъ, диссертант чунин 
хулоса мекунад, ки ҷанбаҳои мухталифи масъалаи тарзи ҳаёти миллй ба 
таҳқиқоти бонизоми фалсафӣ-иҷтимоӣ ниёз доранд, зеро онҳо самти 
инкишофи ҷомеаи суннатиро ифода намуда, омилҳои таъсиррасонро ба 
ин падида аз лиҳози назариявӣ муайян мекунанд.

Албатта, таҳлили муқоисавии тарзи ҳаёти миллй дар доираи фазои 
иҷтимой ва вақти таърихй маълумоти бештарро талаб менамояд, зеро 
чунин амал гузашта ва ҳозираи ҷомеаи тоҷикистониро муайян карда, 
ояндаи онро аниқ мекунад. Дар асоси ин ва дигар нуктаҳо мубрамияти 
мавзуи кори диссертатсионии М.Ҷ. Сафарзодаро метавон асоснок намуд.

Дар таҳқиқот, ҳангоми баррасии дараҷаи омӯзиши мавзуъ, аз 
ҷониби муаллиф доираи васеи сарчашмаҳои илмй истифода шудааст. 
Диссертант асарҳои сотсиологҳои маъруф Ҳ. Йоас, Э. Гуссерл, Ю. 
Хабермас, В. Ростоу, Э. Хобсбаум, А. Маслоу, Ҷ. Ҳоманс ва дигар 
олимони шинохтаи аврупоиро, ки ба мавзуи таҳқиқот наздиканд, таҳлил 
намуда, афкори онҳоро муҳим арзёбӣ мекунад. Дар баробари ин, 
диссертант ақидаҳои намояндагони маъруфи мактаби илмии 
муҳакқиқони рус - Н.А. Бердяев, В.С. Соловёв, И.В. Романова, Р.М. 
Ануфриева, В.Я. Ш клярук ва дигаронро оиди ба масъалаи тарзи ҳаёт 
мавриди баррасй қарор медиҳад.



Дар таҳқиқоти ин самт унвонҷӯ инчунин асарҳои классикони 
марксизмро низ ба назар гирифтааст, ки онҳо ҳама гуна миллатгароиро 
рад карда, ба тарзи ҳаёти инқилобй даъват намуда, барои ин назарияи 
стратификатсионй ва синфиро асос медонистанд. М уаллиф инчунин 
таълифоти илмии муҳаққиқони тоҷикро низ истифода намудааст, ки 
онҳо дар омӯзиши тарзи ҳаёти одамон дар ҷомеаи миллй саҳми муайян 
доранд. Аз ҷумла, ӯ таҳқиқотҳои А.С. Саидов, М .М . Азимова, А.К. 
Пиров, П.Д. Ш озимов, Ғ.Ҷ. Мирзоев, З.А. Авганова, М .М . Набиев, Х.У. 
Идиев, М.Х. Раҳимов, И.Ш . Ш арипов, А.Х. Самиев, Ш. 
Ш оисматуллоев, М.У. Хидирзода ва дигаронро дар диссертатсия 
мавриди омӯзиши масъалаи мазкур қарор додааст.

Аз нуктаи назари гендерй бошад муҳаққиқони ватанй А. Қувватова, 
М. Хегай, С. Қосимова, Т. Бозрикова, С.С. Сафаров, Н.Р. Арифҷонова, 
Г.М. М ахкамова, З.М. Усмонова, Г.С. Абилова, Ф.М . Гарибова, З.М 
Диноршоева ва дигарон таҳлилҳои муфид ба анҷом расонидаанд, ки дар 
онҳо хусусияти тарзи ҳаёти занон дар ҷомеаи миллӣ нишон дода 
шудааст.

Ҳамаи ин далели онанд, ки муаллиф паҳлуҳои гуногуни масъалаи 
тарзи ҳаёти миллиро дар шароити соҳибистиқлолии Тоҷикистон 
ҳамаҷониба тахдил намуда, хулосаҳои муҳаққиқони варзидаро дар ин 
самт муқоисабандӣ кардааст. Боиси таҳсин аст, ки бо такя ба адабиёти 
мавҷудаи илмӣ, диссертант тавонистааст мақсади таҳқиқоти худро бо 
муайянсозии низоми функсионалии он муайян карда, вазифаҳои 
гузошташударо бо муваффақият ҳаллу фасл намояд.

Дар таҳқиқот объекти мавзуъ тарзи ҳаёти миллӣ дар шароити 
истиқлолияти Ҷумҳурии Тоҷикистон интихоб муайян гардида, предмети 
омӯзиш мазмун, сохтор, вижагиҳои тарзи ҳаёти миллй ва хусусияти 
зоҳиршавии он дар ҷомеаи муосири тоҷикистонй ташкил медиҳад. Дар 
ин аснод, диссертант асоси назариявии таҳқиқотро бо парадигмаҳои 
фалсафӣ-иҷтимоии тарзи ҳаёт, сохтори функсионалӣ, интераксионизми 
рамзй, мубодилаи иҷтимой ва равиши стратификатсионӣ пайваст 
намуда, бо истифода аз усулҳои систематикии таҳқиқот, афкори 
назариявй ва баҳогузории мантиқии далелҳоро ҳамчун омили рушди 
омӯзиши объекти таҳқиқот асоснок кардааст.

Дар таҳқиқот маълумоти дақиқ доир ба далелҳо, назарияи рушди 
тарзи ҳаёти миллй ва дурнамои он оварда шудааст. Дар ин самт 
таҳқиқоти саҳроии диссертант оиди анъана, урфу одати миллй, 
характери миллй бо ёрии усули таҳлили таърихй-иҷтимоӣ ва фалсафй-



иҷтимоии гузаронидашуда истифода гардидааст. Дар асоси методи 
ҷамъоварии систематикии маълумот, ҷобаҷогузории онҳо, баҳогузории 
назария, дар масири ҷамъоварии далелҳо, таҳлили муқоисавии тарзи 
ҳаёти миллӣ дар ҷомеаҳои миллӣ гузаронида шуд.

Дар асоси чунин равияҳои илмй, ба монанди позитивизми 
мантиқӣ, фалсафӣ ва таҳлили лингвистикӣ, усулҳои таҳлили мантиқӣ ва 
лингвистикй истифода шуданд, ки барои дарёфти муайянй ва дақиқкорй 
мусоидат мекунанд. Дар рафти таҳқиқот, инчунин, равиши прагматикии 
омӯзиши тарзи ҳаёти миллй истифода гардид, ки асоси онро пурсиши 
таҷрибавй, тасаввуроти фалсафй ва афкори байнисоҳавй ташкил 
медиҳад. Ин усулҳо ба назари мо таҳлили ҳамаҷонибаи мавзуро барои 
диссертант имконпазир намуданд.

Навгонии илмии таҳқиқот гуногунҷанба буда, ба таври мушаххас 
онҳоро ба таври зерин муаррифӣ намудан дуруст аст:

- дар илми ҷомеашиносӣ бори нахуст масъалаи тарзи ҳаёти миллӣ 
дар шакли комплексй ва ҳамаҷониба дар доираи имкониятҳои 
маърифатии фалсафаи иҷтимой таҳлил карда шудааст;

- таърифи фаласафй-иҷтимоии мафҳуми «тарзи ҳаёти миллӣ» аз 
ҷониби муҳаққиқ пешниҳод гардидааст;

- хусусиятҳои таърихй ва иҷтимоию фарҳангии ташаккул ва 
рушди тарзи ҳаёти миллии тоҷикон, тарғиби тарзи ҳаёти солим ҳамчун 
омили муҳими таҳаввули тарзи ҳаёти онҳо дар давраи истиқлолияти 
давлатии Тоҷикистон илман асоснок карда шудаанд;

- бори аввал дар таҳқиқот масъалаи таъсири равандҳои муосири 
ҷаҳонишавй ва тамоюли шаҳришавӣ (урбанизатсия) ба тарзи ҳаёти 
миллати тоҷик мавриди таҳлили илмӣ-фалсафй қарор дода шудааст.

Аҳаммияти назариявӣ ва амалии диссертатсия дар он зоҳир 
мегардад, натиҷаҳои ба даст омада метавонанд фалсафаи иҷтимоии 
муосирро бо донишҳои нави илмй ва далелҳои асоснок масъалаи сохтори 
падидаи «тарзи ҳаёти миллӣ» ва моҳияти амалии онро боз ҳам ғанитар 
гардонанд.

Дараҷаи эътимоднокии натиҷаҳои диссертатсия. Эътимоднокии 
натиҷаҳои илмии таҳқиқот дар асоси манбаъҳои илмӣ-назариявии 
олимони ҷомеашиноси ватаниву хориҷй ва таҳлили муқоисавии 
натиҷаҳои онҳо таъмин карда шудааст. Таҳлили мавзуъ моҳияти 
назариявй ва методологияи онро ҳамчун таҷрибаи исботшудаи таҳқиқот 
нисбати объекти интихобшуда барои талошҳои минбаъда дар ин самт 
пешниҳод менамояд.



Саҳми шахсии довталаби дараҷаи илмй. Таҳқиқоти 
диссертатсионӣ аз тарафи унвонҷӯ тариқи усулҳои инфиродй амалӣ 
гардида, дар ҳар марҳилаи он омӯзиши тарзи ҳаёти одамон дар деҳот ва 
шаҳр аз нигоҳи системаи методҳои илмҳои ҷомеашиносӣ баҳогузорӣ 
шудаанд. М аълумоти ҷамъшуда дар доираи назарияи ҷомеашиносии 
тарзи ҳаёт, бо роҳи эксперименти илмӣ таҳлил гардиданд. Барои 
тафтиши натиҷаҳои назариявй методи ҷамъоварии систематикии 
маълумот, пурсиши таҷрибавӣ ва хулосаи мантиқии диссертант татбиқ 
карда шудааст. Диссертатсия аз муқаддима, се боб, ҳафт зербоб, хулоса 
ва тавсияҳо карда иборат буда, назарияи мубодилаи иҷтимоӣ ва равиши 
стратификатсионӣ мустақилона ҳаҷми умумии он 174 саҳифаро ташкил 
медиҳад.

Дар боби аввали таҳқиқот «Ҷанбаҳои назариявии таҳлили 
масъалаи тарзи ҳаёти миллй», ки аз 3 зербоб иборат аст, масъалаҳои 
падидаи «тарзи ҳаёти миллй» ҳамчун объекти таҳлили илми фалсафаи 
иҷтимой, моҳият, мафҳум ва сохтор, инчунин омилҳои асосии 
зоҳиршавии он мавриди таҳлил қарор гирифтаанд.

Аз нуқтаи назари диссертант, тарзи ҳаёти миллй, ҳамчун падидаи 
мураккаби иҷтимой-фалсафй, дорои хусусиятҳои бисёрҷанба ба ҳисоб 
рафта, дар худ арзишҳо, меъёрҳо, шаклҳои рафтор ва таҷрибаи таърихии 
ҷомеаро муттаҳид намуда, ба сифати омили муҳимми худтанзимкунй ва 
рушди иҷтимой амал мекунад. Азбаски тарзи ҳаёти миллй падидаи 
иҷтимой-фарҳангй буда, ташаккули он ба бисёр омилҳои иҷтимой 
вобастагй дорад, ки муҳимтарини онҳо раванди истеҳсолот, машгулият, 
фаъолияти шаҳрвандон, танзими қонунгузории сиёсати иҷтимой, муҳити 
зист, табиат, расму оин, оила ва дигар унсурҳои ҳаёти одамон мебошанд 
онро ҳамчун объекти омӯзиши фаласафаи иҷтимой қарор додан мумкин 
аст.

Зиёда аз ин, дар доираи имкониятҳои маърифатии фалсафаи 
иҷтимой моҳият ва тамоми аломатҳои тарзи ҳаёти миллиро ба таври 
воқеӣ асоснок кардан мумкин аст, ки чунин хулосагирии муаллиф, аз 
назари мо, дуруст аст.

Бо истифода аз мазмуни таърифҳои аз ҷониби муҳаққиқон 
пешниҳодгардидаи падидаи «тарзи ҳаёт», диссертант таърифи мафҳуми 
«тарзи ҳаёти миллй»-ро дар шакли зерин додааст: «тарзи ҳаёти миллӣ - 
шаклҳои бавуҷудомадаи устувори ҳастии умумияти этникӣ дар 
фаъолияти ҳаётии вай буда, дар амал, психологияи муошират, тарзи



тафаккур, майлу рағбат ва эътиқодҳои аъзои он зоҳир мегардад» [Дисс., 
с.52] ва он, аз назари мо, боэътимод аст.

Дар боби мазкур диссертант инчунин омилҳои асосии зоҳиршавии 
тарзи ҳаёти миллии субъектро таҳлил намудааст. Дар ин самт ӯ дуруст 
қайд менамояд, ки «омили миллӣ ҳамчун ҷузъи функсионалии тарзи 
ҳаёти одамон ҳарчанд аз ҷониби баъзе ҷомеашиносон эътироф нашуда 
бошад ҳам, вале он миқёси интихоби тарзи ҳаётро васеъ мекунад» [Дисс., 
с.68].

Дар гузаронидани тарзи ҳаёт диссертант ба инфраструктураи 
истироҳату фароғат диққат дода, қайд менамояд, ки он бояд бидуни 
табъиз (дискриминатсия) дастрас бошад. Сарфи назар аз нобаробарии 
даромадҳои шахсӣ, ки интихоби истеъмол ва тарзи ҳаётро бинобар 
тақсимоти табақавии ҷомеа маҳдуд мекунанд, давлат дастрасии 
намояндагони ҳамаи қишрҳои аҳолиро ба неъматҳои ҷамъиятй ва 
сарвати миллй кафолат медиҳад ва таъмин менамояд.

Боби дуюми диссертатсия «Хусусиятҳои ташаккул ва таҳаввули 
тарзи ҳаёти миллати тоҷик дар шароити истиқлолияти давлатӣ» аз 2 
зербоб буда, дар он масъалаҳои сифатҳои хоси таърихй ва иҷтимоию 
фарҳангии ташаккул ва рушди тарзи ҳаёти миллии тоҷикон, инчунин 
тарғиби тарзи ҳаёти солим ҳамчун омили муҳимми таҳаввули тарзи 
ҳаёти миллати тоҷик дар давраи истиқлолияти давлатии Тоҷикистон 
баррасй гардидаанд.

Дар ин қимати таҳқиқот ба сифати хусусиятҳои хоси таърихй ва 
иҷтимоию фарҳангии рушди тарзи ҳаёти миллии тоҷикон забон, рафтор, 
амал, шароит, ҳаёти рӯзмарра ва ғайра номбар гардида, онҳо аз лиҳози 
илмӣ асоснок карда шудаанд. Дар ин самт, ба ақидаи муаллиф, амалҳои 
иҷтимоии субъекти миллй ва тарзи ҳаёти он ба хусусияти миллй ва 
дастовардҳои таърихии фарҳанги миллат асос ёфта, мазмуни фарҳангии 
тарзи ҳаёти онро ташкил медиҳад.

Диссертант мутмаин аст, ки баъди ба даст овардани истиқлолияти 
давлатӣ тарзи ҳаёти миллии тоҷикон ба таҳаввулоти ҷиддй рӯ ба рӯ 
гашт. Яъне, дигаргуниҳои сиёсиву иқтисодй ва фарҳангиву иҷтимоӣ, ки 
дар Ҷумҳурии Тоҷикистон дар замони истиқлолияти давлатй ба вуҷуд 
омаданд, ба эҳё гардидани арзишҳои миллй ва моҳиятан нав мусоидат 
намуданд. Дар ин маънӣ, падидаи «тарзи ҳаёти солим»-ро, ки ҷузъи 
тарзи ҳаёти миллии тоҷикон гардидааст, ёдовар шудан бамаврид аст.

Дар ин ҷода «амали анъанавй, ки ба тарзи ҳаёти солим нигаронида 
шудааст, ҳам бо санадҳои меъёрй-ҳуқуқӣ ва ҳам тавассути тарғиби 
рафтори намунавй, ки аз ҷониби ҷомеа пазируфта шудааст, танзим карда

мешавад. Дар ин маврид, давлат воситаҳои ахбори оммаро водор 
месозад, ки тавассути рекламаи иҷтимоӣ рафтори хубро ташвиқ 
намоянд, то ки он як омили беҳбудии тарзи ҳаёти шаҳрвандон гардад» 
[Дисс., с.86].

Дар боби сеюми кори илмӣ «Таъсири равандҳои ҷаҳонишавӣ ва 
урбанизатсия (шаҳришавӣ) ба тарзи ҳаёти миллии тоҷикон дар шароити 
муосир» низ 2 зербобро дар бар гирифта, ба таҳлили масъалаҳои таъсири 
раванди ҷаҳонишавии муосир ва тамоюли урбанизатсия (шаҳришавӣ) ба 
тарзи ҳаёти миллӣ дар ҷомеаи тоҷикистонӣ ба бахшида шудааст.

Дар ин ҷо қайд гардидааст, ки равандҳои ҷаҳонишавиро ҳамчун як 
воқеияти ҷомеаи муосир қабул намуда, зарур аст, ки таъсири онҳоро ба 
тарзи ҳаёти миллии навоҳии Тоҷикистон, ки воқеан минтақаҳои 
махсусан осебпазир ба шумор мераванд, бояд таъкид сохт, зеро дар айни 
замон онҳо сарчашмаи мукаммал гардонидани тарзи ҳаёти миллати 
тоҷик мебошанд.

Тибқи хулосаи муаллиф, «принсипҳои тарзи ҳаёти миллиро дар 
шароити ҷаҳонишавии муосир омилҳои гуногун, махсусан техногенй, ки 
сохтори иҷтимоии ҷомеаро душвор мегардонанд, муайян мекунанд. 
Ш авқу рағбат ба Интернет, ҷадвал ва режими хоб, вақти бедоршавии 
баданро халалдор мекунад, ки дар маҷмуъ тартиби ҳаёт дар ҷомеа ва 
ҳосилнокӣ дар иқтисодиётро коста мекунад» [Дисс., с.113].

Дар ин боби таҳқиқот асоснок карда шудааст, ки дар баробари 
равандҳои муосири ҷаҳонишавй, ба тарзи ҳаёти миллй инчунин тамоюли 
афзудани урбанизатсия (шаҳришавй), ки таи даҳсолаҳои охир дар 
Ҷумҳурии Тоҷикистон суръат гирифтааст, ба унсурҳои классики тарзи 
ҳаёти миллй таъсири амиқ мерасонад.

Хулосаи асосии диссертант нисбати шаклҳои татбиқи тарзи ҳаёти 
миллӣ дар ш ароити урбанизатсия дар он аст, ки ин падида набояд аз 
принсипҳои тарзи ҳаёти солим ва мазмуни маънавии он дур бошад. Аз 
ин рӯ, «рушди варзиш, бунёди майдончаҳои бачагона, майдончаи 
варзишй, қасрҳои варзишй, варзишгоҳҳо, бунёди марказҳои фарҳангию 
оммавй, осорҳонаҳо, театрҳо, китобхонаҳо ва дигар муассисаҳои 
фароғатй, инчунин мубориза бо нашъамандй, майзадагй ва тамокукашй 
дар маркази таваҷҷӯҳи мақомоти шаҳрӣ дар Ҷумҳурии Тоҷикистон қарор 
доранд. Механизми татбиқи ин барномаҳо таҳлили вазъ, мониторинг, 
таҳияи усули идоракунӣ ва танзими қонунгузории ҷории масъаларо дар 
бар мегирад» [Дисс., с.144].

Мутобиқати барасмиятдарории диссертатсия ба талаботи КОА-и 
назди Президенти Ҷумҳурии Тоҷикистон. Диссертатсия бо мавзуъ ва



муҳтавои худ ба шиносномаи ихтисоси 6.3.7. - фалсафаи иҷтимой, ки аз 
тарафи КОА-и назди Президенти Ҷумҳурии Тоҷикистон, аз он ҷумла 
Замимаи 2 ба фармоиши раиси Комиссияи олии аттестатсионии назди 
Президенти Ҷумҳурии Тоҷикистон аз 27 декабри соли 2024, № 493 
«Дастурамал оид ба тартиби барасмиятдарории диссертатсия, 
автореферати диссертатсия ва дигар маводи илмӣ» мутобиқат мекунад.

Эродҳо ва ҳолатҳои баҳсталаб доир ба диссертатсия. Бо вуҷуди 
сатҳи баланди илмй, навгонй ва аҳаммияти назариявию амалй доштани 
диссертатсия, дар он баъзе камбудиҳо ва мулоҳизаҳои баҳсталаб ба 
назар мерасанд.Аз ҷумла:

1. Дар боби дуюм муаллифи диссертатсия падидаҳои номатлубро 
номбар карда, онҳоро бо истифодаи ибораи «маълумотҳо» нишон 
медиҳад. М асалан, дар матн чунин омадааст: «маълумотҳо характери 
нигаронкунанда доранд». Падидаҳои номатлуб маълумот не, балки 
падидаҳо ба шумор мераванд, дуруст мебуд, ки ӯ ба ҷойи ибораи 
«маълумот» ибораи «падида»-ро истифода мебурд.

2. Диссертант дар раванди таҳлил баъзе масъаларо ба миён 
гузошта, таҳлили пурраи онро нишон намедиҳанд. М асалан, дар саҳифаи 
68 ӯ менависад, ки «дар дастрасии иншоотҳои фарогатӣ набояд ба 
табъиз роҳ дод», вале шарҳ намедиҳад, ки зери ин ибора чиро дар назар 
дорад.

3. Дар диссертатсия таҳлили саҳроӣ кам оварда шудааст. Хуб 
мешуд агар раванди урбанизатсия бо мисол аз ҳаёти сокинони мушаххас 
нишон дода мешуд.

4. Дар матни таҳқиқот инчунин баъзе хатогиҳои имлоӣ ва техникй 
ҷой доранд, ки онҳоро бояд муаллиф ислоҳ менамуд.

Бояд қайд намуд, ки камбудиҳои зикршуда ҷузъй буда, ба сифати 
умумии таҳқиқот таъсир намерасонанд.

М атни автореферати диссертатсия ба мазмуни кори таҳқиқотӣ 
мувофиқат мекунад ва таълифоти муаллиф нуктаҳои асосии онро 
инъикос мекунанд.

Дар раванди таълифи диссертатсия муқаррароти аз ҷониби КОА 
назди Президенти Ҷумҳурии Тоҷикистон муайяншуда, ба пуррагй риоя 
гардидааст.

Хулосаи ҷамъбастӣ оид ба сазовор донистани довталаб ба дараҷаи 
илмии дархостшаванда. Диссертатсияи довталаб Сафарзода Матлуба 
Ҷунайдй «Тарзи ҳаёти миллй дар шароити истиқлолияти Ҷумҳурии 
Тоҷикистон», ки барои дарёфти дараҷаи илмии номзади илмҳои 
фалсафа аз рӯйи ихтисоси: 6.3.7. - фалсафаи иҷтимой пешниҳод шудааст,



ба масъалаи муҳимми дорои аҳаммияти илмию амалӣ бахшида шудааст. 
Дар воқеъ кори илмии мазкур кори ба аиҷомрасида мебошад, ки дар 
доираи он натиҷаҳои муҳимму зарурӣ ва барои ҷомеа аҳаммиятнок ба 
даст оварда шудаанд.

